
Rozžohnowanje zasłužbneho fararja Klemensa Hrjehorja
Verabschiedung des

verdienstvollen Pfarrers
Clemens Rehor

Dnja 31.08.1997 bu Radworski wjelelětny a zasłužbny farar Klemens
Hrjehor, kotrehož bě biskop Joachim Reinelt za fararja
Chróšćanskeje wosady powołał, rozžohnowany.
W swjatočnej dwurěčnej Božej mši dźakowaše so wosada swojemu
dotalnemu fararjej za wšo, štož je wulkotneho za wosadu zdokonjał -
dušepastyrscy a tež twarscy.
Na tutym polu wuzběhnychu so jeho zasłužby při ponowjenju našich
třoch cyrkwjow, pěstowarnje, noweje fary a murjow na kěrchowje a
wokoło cyrkwinskich ležownosćow a tójšto wjac.
Wjesnjanosta Baberška wozjewi po Božej mši, zo je gmejnska rada
wobzamknyła, jemu spožčić za zasłužby wo wosadu a gmejnu
čestne wobydlerstwo - jako prěnjemu docyła.
Z rjanym wosadnym swjedźenjom za cyrkwju wosada
woblubowanemu fararjej hišće jónu swój dźak zwurazni.

